Kopja Informali ta' Sentenza

P
..‘\-rr
B

L
Py T Ly
o h,

MALTA
QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-17 ta' Awwissu, 2010

Citazzjoni Numru. 176/2010

Roberto Carlos CALLEJA

VS

ANNOT COMPANY LIMITED (C-23071)

[I-Qorti:

Rat ir-Rikors imressaq fil-25 ta’ Frar, 2010, li bih u ghar-
ragunijiet hemm imfissra, |-kumpannija ezekutata (minn
issa | hemm imsejha “Annot”) talbet li din il-Qorti thassar
ghal kollox il-Mandat ta’ Inibizzjoni fug imsemmi mahrug
kontriha fil-15 ta’ April, 2008, fuq talba tal-intimat
ezekutant, u dan sabiex bil-hrug tal-imsemmi Kontro-
Mandat, l-istess Annot tkun tista’ tikseb il-hrug ta’

garanzija bankarja biex taghmel tajjeb ghall-pretensjonijiet
tal-ezekutant fl-atti tal-kawza li huwa fetah kontriha®;

Rat id-degriet taghha tas-26 ta’ Frar, 2010, li bih ordnat in-
notifika lill-ezekutant, bi zmien ghan-Nota bhala twegiba
ghat-talba tal-ezekutata Annot;

Rat in-Nota mressga mill-intimat ezekutant fis-16 ta’ April,
2010, li biha u ghar-ragunijiet hemm imfissra, laga’ ghat-
talba ta’ Annot billi galu li r-rikors ma jiswiex ghaliex Annot
nagset li ssemmi taht liema wahda mill-kawzali mahsuba
fl-artikolu 836 (tal-Kapitolu 12 tal-Ligijiet ta’ Malta) kienet
ressqget it-talba taghha. Minbarra dan, zied jghid li lanqas
kieku kellu jghodd I-imsemmi artikolu, r-raguni migjuba 'l
gquddiem minn Annot ma taga’ taht |I-ebda wahda mis-sitt
kawzali li jahseb ghalihom I-imsemmi artikolu tal-ligi.
ltemm b’sensiela ta’ mistogsijiet “retori¢i” biex juri li ma
hemm I-ebda raguni tajba ghaliex il-Qorti jmissha tilga’ t-
talba tal-ezekutata Annot;

Rat |-atti kollha rilevanti, maghduda dawk tal-Mandat ta’
Inibizzjoni li ghalihom jirreferu;

Ikkunsidrat:

llli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Biha, Annot trid li I-Qorti thassar |-
effetti ta’ Mandat ta’ Inibizzjoni (fejn il-kreditu jagbez €
11,646.87) mahrug kontriha fil-15 t' April, 2008, rigward
zew( proprijetajiet taghha fSan Giljan, bkawtela tal-
kreditu vantat mill-ezekutant fl-atti tal-kawza li huwa fetah
kontra taghha. Ir-raguni wahdanija li Annot gabet biex
issejjes din it-talba hi li jekk kemme-il darba jinhareg il-
Kontro-Mandat, hija tkun tista’ tikseb garanzija bankarja
tajba bizzejjed biex taghmel tajjeb ghall-pretensjonijiet tal-
ezekutant fl-istess kawza;

! Rik. Nru. 271/08JRM

[l fit-Twegiba tieghu, |-ezekutant iwarrab din I-istedina u
jistieden lill-Qorti biex ma tilgaghhiex langas ghaliex jghid
li talba bhal dik m’hijiex wahda li saret sewwa u thalli I-
bieb miftuh ghal bosta mistogsijiet |li ghalihom ma
tinghatax twediba dwar il-garanzija tal-harsien li I-Mandat
bhalissa jaghtih;

lIli ghal dak li jirrigwarda I-konsiderazzjonijiet ta’ natura
legali tajjeb i jinghad li Annot ma ssemmi I-ebda
dispozizzjoni tal-ligi li dwarha hija tressaq it-talba taghha.
Generalment, meta debitur ezekutat fMandat irid inehhi |-
effetti ta’ Mandat kawtelatorju mahrug kontra tieghu, jista’
jaghzel li jressaq garanzija bankarja bil-mezz ta’ ¢edola
tant l-awtorita’ ta’ Qorti u, minnufih wara, jitlob (u jikseb) il-
hrug ta’ Kontro-Mandat. F’dan il-kaz, Annot gieghda titlob
lill-Qorti thassar il-Mandat kawtelatorju (Mandat ta’
Inibizzjoni) biex b’hekk, u minnufih wara, tkun tista’ tikseb
facilita’ biex biha tinhare§ garanzija bankarja li hija tkun
tista’ tressaq biex thares il-pretensjonijiet tal-ezekutant fl-
istess Mandat;

llli jidher li t-talba ta’ Annot timplika sejha taht I-artikolu
836 tal-Kapitolu 12 tal-Ligijiet ta’ Malta, u dan ghaliex ma
hemm I-ebda dispozizzjoni ohra fil-Kodi¢i tal-Proc¢edura
Civili li titkellem dwar rimedju ghat-thassir ta’ Mandati
kawtelatorji. Kif inghad, Annot ma ssemmi tanht I-ebda
wahda mill-kawzali mahsuba minn dak I-artikolu hija
gieghda tressaq din it-talba taghha. L-ezekutant, fid-dawl
ta’ dan il-fatt, jishaq in-nuqqas ta’ siwi tar-rikors innifsu,
billi r-raguni ghat-thassir tal-Mandat trid tintalab mill-parti
ezekutata |i tippretendi t-thassir tal-Mandat mahrug
kontriha. Dwar dan, |-ezekutant ghandu ragun;

[l I-Qorti tibda biex tqis li mill-kliem tal-ligi, jidher li huwa
mehtieg li meta persuna tressaq rikors ghat-thassir ta’
Mandat kawtelatorju mahrug kontra taghha, din ghandha
tghid ghal liema raguni tkun geghda titlob li dan isir. Dawk
ir-ragunijiet jistghu jkunu aktar minn wahda, imma dejjem
iridu  jkunu jaqghu fil-kategorija tas-sitt cirkostanzi
tassattivi li jissemmew fl-artikolu 836(1) tal-Kodici tal-

Pro¢edura. Nuqqgas bhal dan tgies mill-Qrati taghna i

jkun “fatali ghat-talbiet tal-istess rikorrent”;

[lli 1-Qorti tifthem u temmen bis-shih li jkun bizzejjed ghas-
siwi tar-rikors |i |-kliem uzat mir-rikorrent ikun
sostanzjalment jagbel mal-kliem misjub fid-
dispozizzjonijiet tal-artikolu 836(1), ukoll jekk ir-rikors ma
jicCitax espressament |-istess dispozizzjonijiet, u dan
b’harsien ukoll tar-regola li wiehed ghandu jhares u
jimmira aktar li jaghmel haqgq milli jintilef fformalizmu
zejjed. lzda lil hinn minn hekk, m’ghandu qatt jinftiehem i
l-ilment ta’ rikorrent kontra I|-hrug kontrih ta’ Mandat
kawtelatorju jista’ jigi implikat b’xi analogija jew tahlita
generika li ma tissarrafx f'Cirkostanza wahda jew aktar
minn dawk imsemmija fl-artikolu rilevanti;

lIli meta wiehed jifli sewwa r-rikors li ghandha quddiemha
I-Qorti fdan il-kaz, wiehed isib li I-eqreb li wiehed jista’
jasal ghall-imsemmija kawzali huma dawk mahsubin fil-
paragrafi (¢) u (e) tal-imsemmi artikolu 836(1) tal-Kodici;

l1li, kif inghad bosta drabi fi pro¢eduri bhal dawn, I-istharrig
li ghandha taghmel il-Qorti huwa biss wiehed prima facie
u dan ghaliex il-mertu jmissu jigi mistharreg fil-kawza
proprja bejn il-partijiet’. Ghalhekk, hija I-fehma tal-Qorti i
m’huwiex mehtieg li tifli fil-mertu I-kwestjonijiet li ngalghu
bejn il-partijiet u li llum il-gurnata jaghmlu parti minn
kawza li ghadha trid tinstama’ minn Qorti. Ghalhekk, I-
istharrig mehtieg fi procedura bhal din huwa marbut ma’
ezami X'aktarx formali tal-att li tieghu gieghed jintalab it-
thassir. 1I-Qorti ghandha tistharreg i r-rekwiziti mitluba
mil-ligi ghall-hrug tal-Mandat jidhru mill-att innifsu u li dan
ma nharigx b’mod abbuziv*;

i dwar (A) L-ezistenza ta’ garanzija xierqga ohra biex
taghmel tajjeb ghall-pretensjoni ta’ min talab il-hrug tal-
Mandat [Art. 836(1)(¢)]. Fil-kaz tal-lum, Annot tghid i din
il-garanzija alternativa ghall-pretensjonijiet tal-ezekutant
tinsab fil-hrug ta’ garanzija bankarja minn wiehed mill-

2 Ara, per ezempju, P.A. RCP 10.5.2001 fl-Atti tar-Rikors fl-ismijiet Joseph Camilleri et vs Anthony Gove’ et
% Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering Co. Ltd
4 Kumm GMA 23.6.1994 fil-kawza fl-ismijiet Paul Hili et vs Dr. Joselle Farrugia noe et (mhix pubblikata)

banek sekwestratarji hekk kif jitnehha I-irbit mahluq fuq il-
gid taghha bis-sahha tal-Mandat;

lIli biex jista’ jinghad |i tezisti garanzija xierqa ohra i
taghmel tajjeb ghall-pretensjoni ta’ min talab il-hrug tal-
Mandat ghall-finijiet tal-Artikolu 836(1)(¢) tal-Kodici, irid
jintwera |i tali garanzija trid tkun tinstab fi hdan I-istess
persuna ezekutata, u dan, generalment, minn stharrig tal-
gid li hija jista’ jkollha, ukoll jekk tali garanzija hija
kostitwita “bil-hrug ta’ att kawtelatorju iehor”. Kreditu li
jista’ jkun dovut lill-persuna ezekutata minn terza persuna
ma jammontax bhala garanzija adegwata fil-konfront ta’
intimat ezekutat iehor®. 1zda, min-naha I-ohra, I-bizgha li I-
gid alternativ |i jitressaq bhala garanzija jista’ jintuza mid-
debitur ezekutat biex jiggarantixxi xi obbligazzjoni ohra
m’ghandhiex, wahedha, sservi biex tirrendi dak il-gid
bhala mhux xieraq bhala garanzija alternativa ghall-
pretensjoni tal-ezekutant®. Wara kollox, il-Qorti tista’
dejjem torbot lil min iressaq il-garanzija alternativa xierga
biex ma jaghmel xejn dwar dak il-gid li bih jista’ jnaqqas
jew ixellef is-sahha ta’ dik il-garanzija;

llli, fmaterja ta’ garanzija xierqa alternativa, I-piz tal-prova
li jezisti gid iehor li jista’ jaghmel tajjeb ghall-pretensjonijiet
tal-intimat ezekutant jaga' biss fuq il-parti ezekutata
rikorrenti’. Fuq kollox, tali garanzija trid tkun wahda soda,
¢ara u realizzabbli lill-ezekutant®;

lIli meta wiehed iqis i¢-Cirkostanzi kollha i jduru mal-kaz,
wiehed isib li I-garanzija li Annot tixtieq tressag u lesta li
tressaqg hija fil-qaghda attwali xejn aktar minn weghda. |I-
Qorti, filwaqgt li ma ssib xejn hazin fofferta bhal din, ma
tistax taccetta li din hija ekwivalenti ghal garanzija ohra
ezistenti ghaliex hija biss offerta. Kif inghad qabel, il-
garanzija alternativa ghandha titfittex fhaga tangibbli fil-
patrimonju tal-parti ezekutata li tkun disponibbli, u mhux
fuq sempli¢i weghda. Din il-Qorti ma tistax timponi din |-
offerta fuq l-ezekutant, ghalkemm temmen li, kieku hemm
gbil, hija proposta ghaqlija u fattibbli. L-ezekutant, ghal

® Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

® Ara P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut

" Ara P.A. GC 3.8.2001 fl-atti tal-Mandat fl-ismijiet Dr. Tonio Fenech noe vs Dr. Patrick Spiteri pro et noe et
8 Ara P.A. TM 20.2.2003 fl-atti tar-Rikors fl-ismijiet Ranger Company Ltd vs Euro Imports Ltd.

ragunijiet li huwa jelenka fin-Nota tieghu, jghid li wkoll
kieku kellu jilga’ l-offerta, ma hemm xejn X’izomm il xi
kreditur iehor ta’ Annot li jidhol fin-nofs u jharbat I-
arrangament kollu. Fi kliem iehor, |-ezekutant jghid i
langas Annot innifisha ma hija fgaghda li tikkontrolla t-
twettiq tal-weghda taghha;

lIli ghalhekk, il-Qorti ssib li fug din il-kawzali ma ntwerietx
raguni tajba bizzejjed biex thassar il-Mandat;

B) Jekk il-garanzija moghtija titgies mill-Qorti li tkun
bizzejjed [Art. 836(1)(e)]. [I-Qorti terga’ ttenni I-fehmiet
taghha dwar dak |i ssemma fil-kawzali taht I-artikolu
836(1)(¢). Fis-sewwa jinghad li din il-kawzali tghodd
angas minn ta’ gabilha, ghaliex weghda ma tista’ gatt
tissarraf f'ghotja attwali, kif irid dan il-paragrafu tad-
dispozizzjoni tal-ligi;

lIli ghalhekk, il-Qorti ma tistax tikkonsidra t-thassir tal-
Mandat langas fuq din il-kawzali;

Ghal dawn ir-radunijiet, il-Qorti geghda taqgta’ u tiddeciedi
billi:

Tichad it-talba tar-rikorrenti ezekutata Annot Company
Limited, bl-ispejjez.

< Sentenza Finali >

